ԱՄՓՈՓԱԹԵՐԹ
« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ  ֆինանսների նախարարություն
	07.08.2025թ.

	1. «Քաղաքաշինության մասին» ՀՀ օրենքով (այսուհետ՝ Օրենք) հստակ սահմանված են քաղաքաշինական գործունեության սուբյեկտները (ներառյալ շինարարության որակի տեխնիկական հսկողություն իրականացնողները), վերջիններիս իրավունքներն ու պարտականությունները: 
Մասնավորապես. Օրենքի 7.1 հոդվածի 4-րդ կետի համաձայն՝ շինարարության որակի տեխնիկական հսկողություն իրականացնող քաղաքաշինության գործունեության սուբյեկտն՝
1) Իրավունք ունի, ի թիվս այլնի, շինարարության իրականացման պատասխանատու մասնագետներին տալու ցուցումներ և հրահանգներ պետական ստանդարտներին, տեխնիկական պայմաններին և այլ նորմատիվային փաստաթղթերին, ճարտարապետաշինարարական նախագծին չհամապատասխանող նյութերի, շինվածքների կոնստրուկցիաների և ինժեներական սարքավորումների օգտագործումը բացառելու մասին, շինարարական աշխատանքների բոլոր փուլերում անհրաժեշտ տեխնիկական հետազոտություններ կամ փորձարկումներ կատարելու միջոցով ստուգելու շինարարական աշխատանքների համապատասխանությունը ճարտարապետաշինարարական նախագծերին և նորմատիվ-տեխնիկական փաստաթղթերով սահմանված պահանջներին.
2) Պարտավոր է, ի թիվս այլնի, շինարարության բոլոր փուլերում ստուգել շինարարական աշխատանքների որակն ու տեխնոլոգիական հերթականությունը, պահպանել շինարարության որակի տեխնիկական հսկողության իրականացման կարգով սահմանված պահանջները, տեղեկացնել կառուցապատողին հաստատված ճարտարապետաշինարարական նախագծերի, տեխնիկական պայմանների, շինարարական նորմերի և կանոնների խախտումներով կամ անորակ նյութերով, շինվածքներով կամ կոնստրուկցիաներով կատարված շինարարական աշխատանքների մասին: 
Դրա հետ մեկտեղ, ՀՀ կառավարության 19.03.2015թ-ի N 596-Ն որոշմամբ հաստատված կարգի (հավելված 1) 8-րդ կետով սահմանվում է, որ շինարարության որակի տեխնիկական հսկողությունը, շենքերի ու շինությունների տեխնիկական վիճակի հետազննությունը կարող են կատարել միայն համապատասխան գործունեություն իրականացնելու լիցենզիա ունեցող անձինք` «Լիցենզավորման մասին» ՀՀ օրենքով և դրանց կիրարկումն ապահովող համապատասխան իրավական ակտերով սահմանված կարգով, եթե օրենքով այլ բան սահմանված չէ:
Հետևաբար, առաջարկում ենք ՀՀ կառավարության 20.06.2025թ-ի N 817-Ա որոշմամբ սահմանված կարգավորումների՝ անավարտ (մնացորդային) շինարարական աշխատանքների ուսումնասիրության և հաշվարկման (փաստագրման) աշխատանքներն իրականացնել ՀՀ օրենսդրությամբ սահմանված կարգով՝ ՀՀ պետական բյուջեով համապատասխան օբյեկտի գծով որակի տեխնիկական հսկողության իրականացման համար նախատեսված միջոցների շրջանակներում: 

	Չի ընդունվել: 
[bookmark: _GoBack]Հիմք ընդունելով ՀՀ կառավարության 20.06.2025թ-ի N 817-Ա որոշումը ՀՀ քաղաքաշինության կոմիտեն փոխադարձ համաձայնությամբ լուծել/լուծում է թվով 13 օբյեկտների հետ կնքված պայմանագրերը։ Նշված օբյեկտներում անավարտ (մնացորդային) շինարարական աշխատանքների փաստագրման նպատակով կոմիտեի գլխավոր քարտուղարի հրամանով ստեղծվել են տարբեր հանձնաժողովներ, որոնց կողմից փաստագրվել են մի շարք թերի և անորակ կատարված աշխատանանքեր, որոնք տեխնիկական հսկողություն իրականացնող կազմակերպությունների կողմից ժամանակին չեն արձանագրվել և Կոմիտեի կողմից տեխ․ հսկողների նկատմամբ նախատեսվում է կիրառել պատասխանատվության միջոցներ։ Հաշվի առնելով այն հանգամանքը, որ շինարարական աշխատանքների նկատմամբ տեխնիկական հսկողություն իրականացնող կազմակերպությունները տարբեր են, գործընթացին մեկ միասնական մոտեցում ցուցաբերելու նկատառումներից ելնելով լաբորատոր փորձարկումներն իրականացնելու համար նպատակահարմար է ներգրավել անկախ փորձագետ  և նպատակահարմար չէ գործող տեխնիկական հսկողներին նախկին կատարված շինարարական աշխատանքների նկատմամբ կրկնակի տեխնիկական հսկողություն հանձնարարել:

	2. Նախագծի N 7 հավելվածում՝
	- 45221142-1 ԳՄԱ կոդով գնման առարկայի տողից առաջարկվող նվազեցումը հնարավոր չէ կատարել, քանի որ նշված գնման առարկայի մասով կնքված է պայմանագիր և առկա չէ ազատ մնացորդ,
	- 33761400-2, 33761300-1  և 73111200 ԳՄԱ կոդերով գնման առարկաների տողերում անհրաժեշտ է լրացնել «Միավորի գինը» և «Քանակը» սյունակները:

	Ընդունվել է: Կատարվել են համապատասխան փոփոխություններ:



